
MERCABILBAOK BERE JOERARI EUTSI DIO, ETA EMAITZA POSITIBOEKIN ITXI DU 2014. URTEA 
· 44 urteko jardueraren ondoren, 2014-2017 Plan Estrategiko berria jarri da martxan, kudeaketa formulak berrasmatzea eta enpresen jardueraren garapenerako bidea trazatzea beharrezkoa dela ulertu delako 

· 2014ko ekitaldiko emaitza ekonomikoak 559.946 euroko irabaziak erakutsi zituen zerga ordaindu ostean  

· Sozietate publikoak lanean jarraitu du, zerbitzuaren kalitatea eta bikaintasuna bermatzeko 

Bilbon, 2015eko maiatzaren 27an.- Mercabilbaok gorako joerarekin itxi zuen 2014. urtea. Joera hori, merkatua guztiz okupatuta egotean eta salmenten hazkundean islatu da. Frutetan eta ortuarietan merkaturatutako kopuruek %4ko hazkundea izan zuten aurreko urtearekin alderatuta, eta arrainaren salmentak 2013koak baino %0,6 altuagoak izan ziren. Halaber, Estatu iparraldeko eta Frantzia hegoaldeko erreferentziazko hornidura merkatu zentrala izateko lanean jarraitu zen. Etorkizunari begira lan egitera bultzatzen duten abagunearen une batean, sozietate publikoak lortutako emaitzak positiboak izan dira. 

Testuinguru horretan, eta aurrera egiteko eta hobetzeko konpromiso sendoarekin, Mercabilbaok 2014-2017 Plan Estrategiko berria jarri zuen martxan, kudeaketa formulak berrasmatzea eta enpresen jardueraren garapenerako bidea trazatzea beharrezkoa dela ulertu duelako. Horretarako lehen pausoa, bertan instalatutako enpresei merkatu zentralaren zerbitzuarekin jarraitzeko borondatea helaraztea izan zen, egungo lizentziak 2021ean amaitu ondoren. Gaur egun, kontratu berriei forma emateko lanak ari dira egiten. 

Horrez gain, estrategiak, sozietate publikoak, elikaduran eta zerbitzu osagarrietan espezialista diren 100 enpresa baino gehiago dituen elikadura barruti gisa duen ahalmenari balioa ematea aurreikusten du, nazioarteko kontsultoretza zerbitzuen eskaintzaren eta Mercabilbao nazioarteko erreferentziazko plataforma logistiko, “elikaduraren euskal hub-a”, bilakatzearen bitartez.

Era berean, merkatuak aurrera jarraitzen du bere eguneroko jarduerarekin, eta horretarako beharrezkoa da funtzionaltasuna hobetzea eta Mercabilbaoko instalazioak hobetzea, beti ere Bilboko Udaleko Albaitaritza Zerbitzuaren osasun iradokizunei jarraituz. Horrela, 2014an, hainbat lan egin zen: fruta postuen eta anitzen hormen behealdea saneatzea eta txapaz indartzea, arrainen pabilioiaren fatxada kara-bista adreiluz konpontzea, fruta enpresetan eskuak garbitzeko gailuak jartzea eta erabilera anitzeko pabilioiaren atzeko kaia eta arrapalak jarduera logistikoetarako egokitzea, besteak beste. Horrez gain, prebentziozko mantentze lanekin jarraitu zen bideetan, kaietan, zoruetan eta estalkietan. Azken lan horien barruan, merkaturako sarbideen hobekuntza ere sartzen da. 

Hazkunde iraunkorra

Mercabilbao, S.A.-k 2014an izan zuen emaitza ekonomikoak 559.946 euroko irabaziak erakusten ditu, zerga ondoren. Baliabideak sortzeari dagokionez, cash flow-a 1.373 mila eurotara heldu zen. Baliabideak sortze hori da Mercabilbaon gauzatzen diren inbertsioetarako finantzaketa iturria. 

Kalitatea eta bikaintasuna

Mercabilbaoko instalazioetan egunero biltzen diren ia 1.000 langileak kontuan izanda, beharrezkoa da prebentzioari, segurtasunari eta auto-babesari arreta berezia eskaintzea. Horrela, 2014. urtea trantsizio urtea izan zen hobekuntzaren bidean, auto-babeserako planaren prestakuntzarekin eta egokitzapenarekin, egin beharreko simulazioa arrakastaz eginez, laneko arriskuen auditoria eginez, megafonia hobetuz oharren kudeaketarako, seinaleztapena egokituz ibilgailuen berrantolaketarako eta kontrolerako, abiadura murrizteko gailu finkoak jarriz eta egoitzara sartzeko sistema elektronikoa instalatuz. 

Mercabilbaok ingurumenaren zainketarekin duen konpromisoari dagokionez, 2014an sozietate publikoak, instalazioen garbitasuna eta hondakinen kudeaketa zuzena saritzen duen “Platinozko Erratza” lortu zuen TECMA 2014 azokan. Eta zerbitzuaren kudeaketan kalitate eta bikaintasun helburuak betetzeko ildoari jarraituz, ISO 14001 eta 9001 ziurtagiriak berriztatu ziren, eta egin beharreko auto-ebaluazioa egin zen kudeaketa aurreratu ereduan. Azpimarragarria da, baita ere, Mercabilbaori zigor arriskuen prebentziorako eskuliburua emateko eta gardentasun legera egokitzeko plataforma aurrera eraman beharreko jarduerei hasiera eman zaiela.
Beste urte batez, Mercabilbaok hurbileko ingurunearekin duen konpromisoa erakutsi zuen, ikasleen tailerrak bezalako ekintzak garatuz, oihartzun handiko ekitaldi gastronomikoetan parte hartuz edo herriko kirola sustatuz. Eta Mercabilbaon lan egiten duten handizkarien laguntzari esker, 605 Tm elikagai eman zitzaizkion Bizkaiko Elikagaien Bankuari. 

Urteko txostena eta jardueren memoria osoa www.mercabilbao.eus helbidean aurki ditzakezu

